
ᐱᒋᐊᕐᓂᖓ 

ᓄᓇᕗᑦ ᒐᕙᒪᒃᑯᑦ (GN) ᐊᕙᑎᓕᕆᓂᕐᒧᑦ ᐊᑐᐊᒐᑦ ᑐᕌᖓᔪᑦ ᐊᑐᖅᓯᒪᔪᓄᑦ ᐊᖅᓱᖅᑎᕈᑏᑦ ᐊᒻᒪᓗ 

ᐅᖅᓱᐊᒻᒥᓪᓗ ᐅᖃᖅᓯᒪᒻᒪᑦ: 

ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔮᖅᑖᑎᑕᖑᔪᖅ ᐊᐅᓚᑦᑎᒍᓐᓇᑐᐃᓐᓇᕆᐊᖃᖅᑯᖅ 

ᐱᔭᐅᔪᒪᙱᓐᓂᑯᓂᑦ ᐊᑐᖅᓯᒪᔪᓂᑦ ᐅᖅᓱᖅᑎᕈᑎᓂᑦ ᐊᒻᒪᓗ ᐅᖅᓱᐊᓗᒻᒥᑦ 

ᑭᒡᒐᖅᑐᐃᓂᐊᕐᓗᑎ ᑖᒃᑯᓂᖓ ᑐᓐᓂᖅᑯᑎᖃᖅᑐᓄᑦ ᑳᓐᑐᕌᒃᒥ. ᑭᓯᐊᓂ, ᑖᒃᑯᐊ 

ᑲᒪᒋᔭᖃᕆᐊᓖᑦ ᑳᓐᑐᕌᒃᑖᖅᑎᑦᑎᔪᑦ ᓱᓕ ᒪᓕᒐᖅᑎᒍᑦ ᑲᒪᒋᔭᖃᕐᖓᑕ ᑖᒃᑯᐊ 

ᖃᓄᐃᓕᐅᕈᑕᐅᒋᐊᓖᑦ ᐊᐅᓚᑦᑎᓂᕐᒧᑦ ᑲᔪᓯᓂᖃᑦᑎᐊᑐᐃᓐᓇᐅᒐᓗᐊᕐᒪᖔᑕ 

ᑕᒪᐃᓐᓂᓕᒫᓄᑦ ᐱᖁᔭᖅᑎᒍᑦ ᐃᓕᓯᒪᔪᓄᑦ, ᒪᓕᒐᕐᓄ, ᐊᑐᖅᑕᐅᔭᕆᐊᓖᑦ, 

ᐊᑐᐊᒐᐃᑦ ᐊᒻᒪᓗ ᓄᓇᓕᓐᓂ ᒪᓕᒐᕋᓛᓂᑦ. ᑖᓐᓇ ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔮᖅᑖᑎᑕᖅ ᒪᓕᙱᑉᐸᑦ ᒪᓕᒋᐊᓕᓐᓂᒃ ᑕᕝᕙᓃᑦᑐᓂᒃ ᐊᕙᑎᑦᑎᓐᓂᒃ 

ᓴᐳᔾᔨᓯᒪᓂᕐᒧᑦ ᐱᖁᔭᖅ ᐊᒻᒪᓗ ᐃᖅᑲᖅᑐᕋᔅᓴᓕᐊᖑᒍᓂ ᑲᒪᑦᑎᐊᙱᓐᓂᕐᒧᑦ 

ᐅᖅᓱᐊᓗᓐᓂᒃ, ᑖᓐᓇ ᑳᓐᑐᕌᖃᖅᑎᑦᑎᔪᖅ 

ᐃᖅᑲᖅᑐᕋᔅᓴᓕᐊᖑᑐᐃᓐᓇᕆᐊᖃᕆᕗᖅ.  

ᑕᒪᓐᓇ ᐅᖅᓱᐊᓗᕕᓂᓕᕆᓂᖅ ᑭᓱᑐᐃᓐᓇᐅᕗᖅ ᐊᑦᑐᖅᑕᐅᓯᒪᔪᓄᑦ ᐅᖅᓱᐊᓗᓐᓄᑦ 

ᓱᕈᑦᑎᕆᓂᕐᒧᑦ, ᐊᑐᒃᑲᓐᓂᕋᔅᓴᐅᒍᓐᓃᕐᓗᓂ ᐊᒻᒪᓗ ᐅᕝᕙᓘᓐᓃᑦ ᔭᒐᐃᔭᐅᓐᓂᖅᑲᑕ ᐱᖁᑎᒋᔭᐅᔪᑦ 

ᐱᔨᑦᑎᕈᓐᓇᐃᓕᓗᓂ ᐊᖏᕈᑎᒋᓚᐅᖅᑕᕋᓗᐊᒥᓄᑦ. ᐅᖅᓱᖅᑎᕈᑎ ᓇᓕᐊᓐᓂᑐᐃᓐᓇᐅᔪᓐᓇᖅᑐᖅ 

ᐃᒪᓕᒻᒥ ᐊᑐᕐᓂᑰᑉᐸᑕ ᐱᖃᓯᐅᑎᔪᑦ ᒐᓚᐃᑰᓪ ᐅᖅᑰᓴᐅᑎᓄᑦ ᐃᒥᕐᒨᖅᑐᓄᑦ ᐅᖅᓱᖅᑎᕈᑏᑦ. 

ᑐᓂᔭᐅᓯᒪᑎᓪᓗᒍ ᐱᒻᒪᕆᐅᓂᖏᑦ ᐊᕙᑎᓕᕆᓂᕐᒧᑦ ᒪᓕᑦᑕᐅᔭᕆᐊᓖᑦ ᐊᒻᒪᓗ ᐃᓄᓐᓄᑦ 

ᐅᑉᐱᕆᔭᖃᕐᓃᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᑕ ᑎᒥᖁᑖᓂ (QEC): 

 ᑖᓐᓇ ᐸᕐᓇᐅᑎ ᐃᓕᔭᐅᓯᒪᕗᖅ ᒪᓕᓕᖅᑎᑕᐅᖁᓪᓗᒋᑦ ᐃᖏᕐᕋᔪᓕᕆᔨᒃᑯᑦ 

ᐊᑦᑕᕐᓇᖅᑐᓂᑦ ᐱᖁᔭᖅ ᐊᒻᒪᓗ ᒪᓕᑦᑕᐅᔭᕆᐊᓖᑦ, ᑲᓇᑕᒥ ᐊᒻᒪᓗ ᓄᓇᕗᑦ ᒐᕙᒪᒃᑯᖏᑦ 

ᐊᕙᑎᑦᑎᓐᓂᒃ ᓴᐳᔾᔨᓯᒪᓂᕐᒧᑦ ᐱᖁᔭᖅ, ᓄᓇᕗᑦᒥ ᐊᑦᑕᓇᖅᑕᐃᓕᒪᓂᕐᒧᑦ ᐱᖁᔭᖅ, 

ᐊᒻᒪᓗ ᒪᓕᑦᑕᐅᔭᕆᐊᓖᑦ ᑕᐃᑯᖓ ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᐅᓚᑦᑎᓂᕐᒧᑦ 

ᑐᑭᓯᒋᐊᕈᑎᔅᓴᑦ ᑐᖅᑯᖅᑕᐅᕕᖓ (WHMIS) ᐃᓗᐊᓃᑦᑐᑦ ᐱᖁᔭᐅᑉ. ᖁᓪᓕᖅ 

ᐆᒻᒪᖁᑎᓕᕆᔨᒃᑯᖏᑕ ᑎᒥᖁᑖ ᐊᑎᓕᐅᖃᑕᐅᓯᒪᕗᖅ ᐊᑦᑕᑯᓂᑦ ᐊᐅᓚᑦᑎᔨᐅᓪᓗᓂ 

ᑖᒃᑯᑎᒎᓇ ᓄᓇᕗᑦ ᒐᕙᒪᒃᑭᖏᑦ ᐱᓕᕆᕝᕕᐊᑕ ᐊᕙᑎᓕᕆᔨᒃᑯᑦ ᓈᓴᐅᑎᐅᑉ ᐊᑖᓂ 

NUG100004. 

ᖃᓄᐃᓕᐅᖅᑕᐅᖃᑦᑕᖅᓯᒪᓕᖅᑐᑦ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐅᖅᓱᖅᑎᕈᑎᓂᑦ ᐊᑐᕇᖅᓯᒪᔪᓂᑦ ᑐᖅᑯᖅᑕᐅᓯᒪᕗᑦ 

ᐅᒥᐊᕐᔪᐊᒃᑯᑦ ᐅᓯᔾᔪᑎᓄᑦ ᐃᓂᖃᕐᕕᐅᕙᑦᑐᓃᑦᑐᑦ ᐆᒻᒪᖁᑎᖃᕐᕕᐅᑉ ᖃᓂᒋᔭᖓᓂ. ᐊᑖᓂ 

ᐃᖏᕐᕋᔪᓕᕆᔨᒃᑯᑦ ᐊᑦᑕᕐᓇᖅᑐᓂᑦ ᒪᓕᑦᑕᐅᔭᕆᐊᓖᑦ, ᑖᒃᑯᐊ ᐊᑦᑕᑯᒥᓃᑦ ᑐᖅᑯᖅᑕᐅᓯᒪᔪᑦ 

ᓇᓗᓇᐃᖅᑕᐅᓯᒪᔭᕆᐊᖃᖅᑯᑦ ᑭᓱᓪᓚᑦᑖᒥ ᐅᖅᓱᖃᕐᒪᖔᑕ, ᐊᒻᒪᓗᑦᑕᐅᖅ ᐊᑎᓕᖅᓱᖅᑕᐅᓗᑎᑦ 

ᑕᐃᒫᓪᓗᐊᖑᔪᒃᑯᑦ ᒪᓕᓪᓗᒋᑦ ᓇᓗᓇᐃᒃᑯᑕᕆᔭᐅᕙᑦᑐᑦ ᐃᖏᕐᕋᔪᓕᕆᔨᒃᑯᑦ ᐊᑦᑕᕐᓇᖅᑐᓂᑦ. ᑖᓐᓇ 

ᒪᓕᑦᑐᓂ ᐃᖅᑲᓇᐃᔭᕐᕕᓐᓂ ᐊᑦᑕᓇᖅᑐᓕᕆᓂᕐᒥᑦ ᑭᓱᑐᐃᓐᓇᕐᓂᑦ ᑐᑭᓯᒋᐊᕈᑎᓄᑦ ᑐᖅᑯᖅᑕᐅᕕᐊ 

(WHMIS) ᐱᔭᕆᐊᖃᖅᑕᖏᓐᓂ. ᐊᑦᑕᑯᓂᑦ ᑲᒪᔩᑦ ᓇᓗᓇᐃᖅᓯᑦᑎᐊᕆᐊᖃᖅᑯᑦ ᑕᐃᑯᖓ 

ᑭᓱᑐᐃᓐᓇᕐᓄᑦ ᐊᑦᑕᓇᖅᑕᐃᓕᒪᓂᕐᒧᑦ ᑎᑎᕋᖅᓯᒪᔪᑦ ᑎᑎᕋᕐᕕᐊᓄᑦ (MSDS) ᑕᒪᐃᓐᓄᓕᒫᖅ 

ᑐᖅᑯᖅᑕᐅᔪᓕᒫᓄᑦ ᑕᐃᑲᓂ ᐃᓂᒋᔭᐅᔪᒥ. ᓈᓴᖅᓯᒪᔪᑦ ᐱᖁᑏᑦ ᑕᒪᐃᓐᓂᓕᒫᑦ ᐊᑦᑕᑯᓕᕆᕕᒻᒥ 

ᐅᓪᓗᒥᒨᖓᑎᑕᐅᔭᕿᐊᖃᖅᑯᑦ ᑖᒃᑯᐊ ᐊᐅᓚᑦᑎᔨᐅᔪᑦ ᖃᐅᔨᒪᓂᐊᕐᖓᑕ ᓇᓪᓕᐊᓪᓚᕆᐅᒻᒪᖔᑕ 

ᖃᓄᐃᑦᑑᒐᓗᐊᖅᑲ ᐊᐳᑎᐅᑉ ᖃᓄᐃᓐᓂᖓ.  

ᐊᕙᑎᑦᑎᓐᓂ ᐊᐅᓚᑦᑎᓂᕐᒧᑦ ᐱᓕᕆᐊᔅᓴᐃᑦ  

ᖁᓪᓕᖅ ᐆᒻᒪᖁᑎᓕᕆᔨᒃᑯᖏᑕ ᑎᒥᖁᑖ ᐊᕙᑎᑦᑎᓐᓂ ᐊᐅᓚᑦᑎᓂᕐᒧᑦ ᐱᓕᕆᐊᔅᓴᐃᑦ (EMP) 

ᐸᕐᓇᑕᐅᓯᒪᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕝᕕᐊᓂ, ᐊᑦᑕᓇᖅᑕᐃᓕᒪᓂᖅ, ᐊᒻᒪᓗ 

ᐊᕙᑎᓕᕆᓂᖅ (HSE) ᐱᕚᓪᓕᕈᓐᓇᖁᓪᓗᒋᑦ ᒪᓕᓪᓗᑎ ᐊᕙᑎᑦᑎᓂᒃ ᐊᐅᓚᑦᑎᓂᕐᒧᑦ 

ᑕᒪᐃᓐᓂᓕᒫᖅ ᐊᐅᓚᑕᐅᔪᓂᑦ. ᐋᖅᑭᒃᑕᐅᓯᒪᕗᑦ ᒥᑭᓪᓕᕚᓪᓕᖅᑕᐅᓇᓱᒃᑐᑎᑦ 

ᓵᙵᔭᐅᒍᑎᒋᔭᐅᔪᓐᓇᖅᑐᑦ, ᐊᑐᕈᓐᓃᑎᑦᑎᓂᖅ ᐱᐅᙱᑦᑐᓂᒃ ᐊᒃᑐᖅᑕᐅᓯᒪᔪᓂᒃ ᐊᒻᒪᓗ 

ᐊᑐᓕᖅᑎᓪᓗᒋᑦ ᑯᐊᐳᕇᓴᐃᑦ ᐊᕙᑎᓕᕆᓂᕐᒧᑦ ᐱᓕᕆᕙᑦᑐᑦ ᐊᑦᑐᐃᒍᑎᖃᖁᓇᒋᑦ ᐊᑲᐅᙱᑐᒃᑯᑦ 

ᐅᕙᒍᑦ ᐊᕙᑎᖓᓂᑦ. ᑕᕝᕙᓂ ᖁᓪᓕᖅ ᐆᒻᒪᖁᑎᓕᕆᔨᒃᑯᖏᑕ ᑎᒥᖁᑖ ᐅᖅᓱᐊᓗᑦ ᐊᑐᖅᑕᒥᓃᑦ 

ᑲᒪᒋᔭᐅᓂᖏᓐᓄᑦ ᐸᕐᓇᐅᑎᖓ, ᐃᓚᖃᖅᑯᖅ ᐊᑦᑕᑯᓂᑦ ᒥᑭᓪᓕᕚᓪᓕᑎᑦᑎᓇᓱᐊᕐᓂᕐᒥᒃ ᑖᒃᑯᐊ 

ᑲᒪᒋᔭᐃᓐᓇᐅᖁᓪᓗᒋᑦ ᑕᒪᐃᓐᓂᓕᒫᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᖏᑕ ᑎᒥᖁᑖᓂ ᐊᐅᓚᑕᐅᔪᑦ 

ᐅᖅᓱᐊᓗᒥᓃᑦ. 

ᑖᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ ᐸᕐᓇᐅᑎᖓ ᑕᐃᒃᑯᓂᖓ ᐊᑦᑐᖅᑕᐅᓂᖅᓴᐅᔪᓂᒃ ᐊᐅᓚᑕᐅᔪᓂᒃ 

ᖁᓪᓕᖅ ᐆᒻᒪᖁᑎᓕᕆᔨᒃᑯᖏᑕ ᑎᒥᖁᑖᓂ ᑖᒃᑯᐊᖑᕗᑦ ᐅᖅᓱᖅᑎᕈᑏᑦ ᐊᑐᒃᑲᓂᕐᓂᕐᒥᒃ 

ᐸᕐᓇᐅᑎᖓ, ᑖᒃᑯᐊ ᐊᐅᓪᓛᖅᑕᐅᒍᑎᖓ ᐊᑐᖅᓯᒪᔪᓄᑦ ᐅᖅᓱᖅᑎᕈᑎᓄᑦ ᐱᓕᕆᐊᔅᓴᖅ, ᑖᓐᓇ 

ᓄᑖᖅ ᓴᖅᑭᖅᑕᐅᓯᒪᔪᖅ ᐊᓯᔾᔨᕈᑕᐅᔪᖅ ᑲᒪᓂᕐᒧᑦ ᐸᕐᓇᑕᐅᓯᒪᔪᓂ ᐊᒻᒪᓗ ᑖᓐᓇ 

ᓴᓗᒻᒪᖅᓴᐃᒍᑎᖓ ᓯᖁᓪᓗᐃᓂᕐᒧᑦ ᐊᐅᓚᑕᐅᓂᖓ. 

ᐊᑦᑕᑯᓄᑦ ᐊᐅᓚᐅᑎᓖᑦ 

ᐱᖓᓲᕗᑦ ᖃᓄᐃᑦᑑᓂᖏᑦ ᐅᖅᓱᐊᓗᑦ ᐊᑐᖅᑕᒥᓃᑦ ᐊᐅᓚᑕᐅᓂᖏᑦ ᑕᐃᑲᓂ ᖁᓕᖅ 

ᐆᒻᒪᖅᑯᑎᓕᕆᔨᒃᑯᖏᑕ ᑎᒥᖁᑖ ᐆᒻᒪᖅᖁᑎᖃᕐᕕᖓᓂ; ᐅᖅᓱᖅᑎᕈᑏᑦ ᓱᓪᓗᓕᒧᑦ ᐅᖅᓱᖅᑎᕈᑏᑦ, 

ᐊᑦᑕᑯᓂᑦ ᐊᐅᓪᓛᖅᑎᒍᑎᖓ ᐅᖅᓱᐊᓗᓐᓄ ᐃᓚᔅᓴᖓ ᐊᑦᑕᑯᓂᑦ ᐅᖅᓱᖅᑎᕈᑎ. ᑖᒃᑯᐊᓕᒫᖅ 

ᐊᑐᖅᑕᐅᑲᓐᓂᕈᓐᓇᖅᑐᑦ ᐊᑐᓂ ᓄᓇᓕᓐᓂ ᐋᖅᑭᔅᓯᕕᐅᑉᐸᑕ ᐊᑐᖅᓯᒪᔪᓂ ᐅᖅᓱᖅᑎᕈᑎᓅᖅᑐᓂᑦ 

ᐅᖅᑰᓴᐅᑎᓂᑦ ᐅᕝᕙᓘᓐᓃᑦ ᐅᖅᑰᓴᐅᑎᖃᕐᕕᒻᒥ. 

ᐊᑦᑕᑯᐃ ᐊᐅᓚᐅᑎᓄᑦ ᐅᖅᓱᑎᕈᑏᑦ ᐊᑐᖅᓯᒪᔪᑦ ᐱᔭᐅᖃᑦᑕᖅᑐᑦ ᑕᕙᙵᑦ ᐅᖅᓱᖅᑎᕈᑎᖓ 

ᐊᓯᔾᔨᖅᑕᐅᑎᓪᓗᒍ ᐊᐅᓚᐅᑎᓂᑦ ᐅᕝᕙᓘᓐᓃᑦ ᕿᕐᓛᖅᑎᓪᓗᒍ ᐊᐅᓚᐅᑎ. ᑖᓐᓇ ᐅᖅᓱᖅᑎᕈᑎ 

ᑯᕕᔭᐅᑦᑕᐅᑎᒋᕙᑉᐳᖅ ᖃᑦᑕᐅᔭᓄᑦ ᕿᕐᓛᕇᑯᑎᓕᓐᓄᑦ. ᑖᓐᓇ ᖃᓄᐃᑦᑑᓂᖓ ᐊᑦᑕᑯᐃᑦ 

ᐱᕙᓪᓕᐊᕙᒃᑭᕗᑦ ᑖᒃᑯᐊ ᓴᓗᒻᒪᖅᓴᐃᒍᑎᖏᑦ ᑯᕕᔭᒥᓂᐅᓚᐅᖅᑎᓪᓗᒋᑦ ᐊᒻᒪᓗ 

ᓯᖁᓪᓗᖅᑕᒥᓂᐅᓚᐅᖅᑎᓪᓗᒋ.  

ᑖᒃᑯᐊ ᐊᑐᖅᓯᒪᔪᑦ ᐊᐅᓪᓛᖅᑎᑦᑎᒍᑎᑦ ᐅᖅᓱᖅᑎᕈᑎ ᐱᔭᐅᖃᑦᑕᖅᑐᖅ ᑖᓐᓇ 

ᐊᐅᓪᓛᖅᑎᑦᑎᔪᑎᖓ ᐱᔪᓐᓇᐃᓕᔪᒥᓂᐅᒐᐃᒻᒪᑦ ᐊᒻᒪᓗ ᐲᖅᑕᒥᓂᐅᒐᐃᒻᒪᑦ ᓇᐸᕈᑎᒥ 

ᐅᕝᕙᓗᓐᓃᑦ ᑖᓐᓇ ᐊᐅᓪᓛᖅᑎᑦᑎᒍᑎᖓ ᑎᑭᑎᑕᐅᕙᓪᓕᐊᑎᓪᓗᒍ ᓄᓇᓕᓐᓄᑦ 

ᓱᕋᒃᓯᒪᔪᒥᓂᐅᑉᐸᑦ. ᐊᐅᓪᓛᖅᑕᐅᓂᑯᐃᑦ ᐅᖅᓱᖅᑎᕈᑎ ᐅᔭᕋᐅᔭᐅᕗᖅ ᐅᖅᓱᖅᑎᕈᑎ ᐊᒻᒪᓗ 

ᐃᓚᓕᐅᔾᔭᒐᐅᒍᓐᓇᖅᑐᓂ ᓇᓕᐊᓐᓄᑐᐃᓐᓇᖅ ᐅᖅᓱᖅᑎᕈᑎᓄᑦ ᖃᑦᑕᐅᔭᕐᒦᑦᑐᓂᑦ. 

ᐊᑦᑕᑯᐃᑦ ᐅᖅᓱᖅᑎᕈᑎ ᐅᖅᓱᐊᓗᒻᒧᑦ ᐅᖅᓱᐊᓗᒻᒥᑦ ᐱᔭᐅᖃᑦᑕᖅᑐᖅ ᐊᐅᓚᐅᑏᑦ ᕿᕐᓛᖅᑎᓪᓗᒋᑦ 

ᐅᕝᕙᓘᓐᓃᑦ ᐱᓕᕆᐊᖑᑎᓪᓗᒋᑦ ᐊᐅᓚᐅᑏᑦ ᐊᒻᒪᓗ ᓱᓪᓗᓖᑦ. ᐊᑐᕐᓂᑯᑦ ᐅᖅᓱᐊᓗᒃ 

ᐃᓚᓕᐅᔾᔭᐅᔪᓐᓇᖅᑐᖅ ᐅᖅᓱᖅᑎᕈᑎᓄᑦ ᖃᓄᐃᑦᑐᑐᐃᓐᓇᓕᒫᓄᑦ, ᑭᓯᐊᓂ ᓴᙲᓂᖅᓴᐅᒻᒪᑦ 

ᐊᐅᓚᑎᓯᐅᑎᓂᑦ ᐅᕝᕙᓘᓐᓃᑦ ᓄᑭᓪᓚᐅᑎᓄᑦ ᐆᒻᒪᖁᑎᖏᓐᓄᑦ ᐊᓯᔾᔨᖅᑕᐅᓂᖓᓐᓃᑦᑐᒥᑦ 

ᐅᖅᓱᖅᑎᕈᑎᖏᑦ ᓇᓗᓇᐃᖅᑕᐅᓯᒪᑦᑎᐊᕆᐊᓖᑦ ᑎᑎᕋᖅᑕᐅᓯᒪᓗᑎᑦ ᑕᐃᒪᐃᑦᑑᑉᐸᑕ. ᑕᒪᓐᓇ 

ᖃᐅᔨᒃᑲᐃᒍᑕᐅᕙᑉᐳᖅ ᑐᐊᕕᕐᓇᖅᑐᓕᕆᔨᒃᑯᑦ ᑭᐅᔨᖏᓐᓂ ᐃᑯᐊᓪᓚᒍᓐᓇᕐᓂᖓᓄᑦ 

ᑲᒪᒋᔭᖃᑦᑎᐊᕈᓐᓇᖁᓪᓗᒋᑦ ᐅᖅᓱᐊᓗᓐᓂᒃ ᑯᕕᔪᒥᓂᕐᓂᒃ. 

ᐊᐅᓚᑦᑎᓂᕐᒧᑦ ᐱᓕᕆᔾᔪᓯᖅ  

ᐊᕙᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᖅ (SOP) ᐊᑐᐊᒐᐅᕗᑦ ᖃᓄᐃᓕᐅᕆᐊᖃᕐᓂᕐᒥᑦ 

ᐊᐅᓚᑦᑎᓂᐊᕐᓗᓂ ᐊᕙᑎᓕᕆᓂᕐᒨᖓᔪᓂᑦ. ᐊᕙᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᖃᓄᐃᓐᓂᐅᔭᕆᐊᓖᑦ ᐃᓕᓐᓂᐊᕋᔅᓴᐃᑦ ᐃᓗᓕᖃᐅᖅᑯᑦ ᐅᖃᓕᒫᖅᑕᐃᓐᓇᕆᔭᕆᐊᓕᓐᓂ, 

ᑐᑭᓯᐅᒪᓗᒋᑦ ᐊᒻᒪᓗ ᒪᓕᓪᓗᒋᑦ ᖃᓄᐃᓐᓂᐅᔭᕆᐊᓖᑦ ᓇᓗᓇᐃᖅᑕᐅᓯᒪᔪᑦ ᐊᑐᓂ ᐱᓕᕆᔾᔪᓯᖅ.  

ᐊᕙᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᖃᓄᐃᓐᓂᐅᔭᕆᐊᓖᑦ ᓇᓗᓇᐃᖅᓯᕗᑦ 

ᖃᓄᐃᓕᐅᕐᓂᐅᔭᕆᐊᓕᓐᓂᒃ ᑕᐃᑲᓂ ᓇᓗᓇᐃᖅᑕᐅᓪᓗᓂ ᐊᑎᖃᕐᕕᖓᓂ, ᑕᒪᓐᓇ 

ᐃᖅᑲᓇᐃᔮᕆᔭᕆᐊᓕᒃ ᖃᓄᐃᓕᐅᕐᓂᐅᔪᒥ, ᑖᓐᓇ ᐃᖅᑲᓇᐃᔭᖅᑎᐅᔪᖅ ᑲᒪᒋᔭᖃᖅᑯᖅ ᐊᑐᓂ 

ᐱᓕᕆᐊᔅᓴᓂ ᐊᒻᒪᓗ ᓇᓗᓇᐃᖅᓯᒪᔪᓂᒃ ᐱᓕᕆᐊᕆᔭᕆᐊᓕᒻᒥᓂᒃ ᑖᓐᓇ ᖃᐅᔨᓴᕐᓂᐊᕐᓗᒍ 

ᖃᓄᐃᓕᐅᕐᓂᐅᔪᖅ. ᓇᓗᓇᐃᖅᓯᕗᑦ ᓇᓪᓕᐊ ᐸᐃᑉᐹᖅ ᐊᒻᒪᓗ ᓈᕆᐊᓖᑦ ᐱᔭᐅᔪᓐᓇᕐᒪᖔᑕ, 

ᖃᓄᖅ ᓈᕆᒋᐊᖃᕐᒪᖔᑕ ᐊᒻᒪᓗ ᓇᒧᑦ ᑐᓐᓂᖁᑕᐅᒋᐊᖃᕐᒪᖔᑕ ᑖᒃᑯᐊ ᐃᖅᑲᓇᐃᔭᖅᑏᑦ 

ᑐᓴᐅᒪᐃᓐᓇᖁᓪᓗᒋᑦ ᖃᓄᐃᓐᓂᐅᓕᖅᑐᓂᒃ ᑖᔅᓱᒥᖓ ᖃᓄᐃᓕᐅᕐᓂᐅᔪᒥᒃ. ᐊᕙᑎᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᖃᓄᐃᓐᓂᐅᔭᕆᐊᓖᑦ ᓴᓇᒪᓂᕆᔭᖏᑦ ᐃᓗᓕᕆᔭᐅᓪᓗᐊᑕᖅᑯᑦ ᖁᓪᓕᒃᑯᑦ 

ᐆᒻᒪᖁᑎᓕᕆᔨᒃᑯᖏᑕ ᑎᒥᖁᑖ ᐊᕙᑎᓕᕆᓂᕐᒧᑦ ᐊᑐᐊᒐᖏᓐᓂᒃ. ᐊᕙᑎᓕᕆᓂᕐᒧᑦ 

ᐊᐅᓚᑦᑎᓂᕐᒧᑦ ᖃᓄᐃᓐᓂᐅᔭᕆᐊᓖᑦ ᑎᑎᕋᖅᓯᒪᕗᑦ ᐊᒻᒪᓗ ᐊᓯᔾᔨᕈᓐᓇᖅᑐᑎᒃ ᒪᓕᓪᓗᒋ 

ᖃᓄᐃᓐᓂᐅᕙᓪᓕᐊᔪᑦ.  

ᑲᒪᓂᖅ ᐃᒥᕐᓂ ᐊᑐᖅᓯᒪᔪᓂᑦ ᐅᖅᓱᖅᑎᕈᑎᓂᑦ 

ᑕᒪᓐᓇ ᐃᒪᖓ ᐊᑦᑕᑯᐃᑦ ᐃᒥᕆᓪᓗᐊᑕᕆᕚ ᐊᑐᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 

ᐊᐅᓚᐅᑎᖃᕐᕕᖓᓂᑦ ᐱᔭᐅᕙᓪᓕᐊᔪᓂᒃ. ᑕᒪᓐᓇ ᐱᓪᓗᒍ ᐊᒻᒪᓗ ᐃᒥᕈᔪᒃ ᐊᑦᑕᑯᐃᑦ 

ᑯᕕᔪᓐᓇᕐᖓᑕ ᐊᒻᒪᓗ ᐃᒫᓄᑦ ᐃᖏᕐᕋᒍᓐᓇᖅᑐᑎᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐊᑦᑕᓇᕈᓐᓇᖅᑐᓂᑦ 

ᐊᕙᑎᑦᑎᓐᓂ, ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖᑕ ᐊᕙᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ 

ᐋᖅᑭᒃᑕᐅᓯᒪᔪᖅ ᐃᓱᒪᒋᔭᐅᓯᒪᕗᖅ ᖁᑦᑎᓂᖅᐹᖑᒋᐊᖓ ᐊᕙᑎᑦᑎᓐᓄᑦ ᐊᑦᑕᕐᓇᕈᓐᓇᕐᓂᖓ. 

ᑕᒪᒃᑯᐊ ᐊᑦᑐᐃᓂᕐᓗᒍᑕᐅᕙᑦᑐᑦ ᐃᖏᕐᕋᔪᑎᓃᙶᖅᑐᓂᓪᓘᓐᓃᑦ ᐅᒥᐊᕐᔪᐊᓂ, ᓈᒻᒪᒃᑐᒥᒃ 

ᑐᖅᑯᖅᑕᐅᕕᖓᓂ ᐃᓂᖃᕐᓃᑦ, ᐃᑯᐊᓪᓚᒍᓐᓇᕐᓂᖅ, ᐊᐳᒻᒧᑦ ᓴᐅᔭᐅᓯᒪᑎᓪᓗᒍ ᐅᑭᐅᒃᑯᑦ ᐊᒻᒪᓗ 

ᓱᕋᑦᑎᕆᕈᓘᔭᕐᓃᑦ ᐱᕙᓪᓕᐊᑎᑦᑎᒍᓐᓇᖅᑯᑦ ᐊᑦᑕᓇᖅᑐᒦᑎᑦᑎᓂᖅᓴᐅᓗᑎᑦ ᑲᒪᒋᔭᐅᑎᓪᓗᒋᑦ 

ᑕᒪᒃᑯᐊ ᐃᒥᕈᔪᐃᑦ ᐊᑦᑕᑯᐃᑦ. 

ᑖᓐᓇ ᐊᕙᑎᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᖃᓄᐃᓐᓂᐅᔭᕆᐊᓖᑦ ᐊᒃᓱᕈᐊᖃᖅᑯ ᐱᒻᒪᕆᐅᓂᖓᓂᑦ 

ᑲᒪᒋᔭᐅᑦᑎᐊᕐᓗᑎᑦ ᐴᖅᑲᖅᑕᐅᒋᐊᖃᕐᓂᖏᑦ ᐊᒻᒪᓗ ᑐᖅᑯᖅᑕᐅᓯᒪᑦᑎᐊᕐᓗᑎᑦ ᖃᑦᑕᐅᔭᐃᑦ 

ᐃᓂᖃᕐᕕᖏᓐᓄ ᐊᒻᒪᓗ ᑐᙵᕕᖃᑦᑎᐊᕐᓗᑎ ᐊᒻᒪᓗ ᓄᓇᒦᓪᓗᑎ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᔪᒥᑦ 

ᐃᓂᔅᓴᒥᒃ. ᑕᒪᓐᓇ ᐃᓛᒃᑰᓕᖅᑎᑦᑎᓂᖅ ᐱᒻᒪᕆᐅᒋᕗᖅ ᐊᑐᖅᑕᐅᕙᑦᑐᓂ ᓇᓗᓇᐃᖅᓯᒍᑕᐅᓪᓗᓂ, 

ᐊᑭᑐᓗᐊᖅᑕᐃᓕᑎᑦᑎᓇᓱᓐᓂᒧᓪᓗ ᐊᒻᒪᓗ ᓴᐳᔾᔨᓂᕐᒧᑦ ᐊᑦᑕᕐᓇᓛᕆᒍᓐᓇᖅᑕᖏᓐᓂ ᑖᒃᑯᐊ 

ᑐᖅᑯᖅᑕᐅᑎᓪᓗᒋᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖᑕ ᐱᖁᑎᖃᕐᕕᖓᓐᓂ. ᑭᖑᓪᓕᖅᐹᒥ, 

ᑕᒪᓐᓇ ᐊᑎᓕᖅᓱᐃᓂᖅ ᐃᓗᓕᖏᑕ ᖃᓄᐃᑦᑐᓪᓚᕆᐅᓂᖏᓐᓂᒃ ᐱᑕᖃᕆᐊᖃᒻᒪᕆᑉᐳᖅ ᑕᒪᒃᑯᐊ 

ᖃᖓᑐᐃᓐᓇᒃᑯᑦ ᓇᓗᓇᐃᖅᑕᐅᒍᓐᓇᓂᐊᕐᖓᑕ, ᐊᒻᒪᓗ ᖃᑦᑕᐅᔭᐃᑦ ᖃᑦᑎᐅᓂᖏᑦ 

ᑕᐃᒫᓪᓗᐊᕋᓗᐊᕐᒪᖔᑕ ᐅᐱᕐᖓᓵᖑᓕᖅᑎᓪᓗᒍ ᑕᒪᓐᓇ ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔭᖅᑎᑖᕐᓂᖅ ᓄᑖᕈᕆᐊᖅᑕᐅᑎᓪᓗᒍ. 

ᑕᒪᓐᓇ ᐱᓕᕆᐊᕆᕚ ᐊᑦᑕᓇᖅᑕᐃᓕᒪᓂᖅ ᐊᒻᒪᓗ ᐊᕙᑎᓕᕆᓂᖅ ᐱᓕᕆᕝᕕᐊᑕ 

ᐊᑐᐃᓐᓇᐅᑎᑦᑎᓂᐊᕐᓗᑎ ᑕᐃᒫᓪᓗᐊᖑᔪᓂᒃ ᐊᑐᐊᒐᕐᓂ, ᐱᖃᓯᐅᑎᓗᒋᑦ ᐴᖅᑲᐃᕙᓪᓕᐊᑎᓪᓗᒋᑦ 

ᐊᒻᒪᓗ ᓇᓗᓇᐃᔭᖅᑕᐅᔭᕆᐊᖃᕐᓂᖏᑦ, ᐊᐅᓚᑦᑎᓂᐊᕐᓗᑎ ᑕᒪᒃᑯᐊ ᒪᓕᒃᑕᐅᔭᕆᐊᓖᑦ 

ᒪᓕᒃᑕᐃᓐᓇᐅᒐᓗᐊᕐᒪᖔᑕ. ᑐᓴᐅᒪᖃᑦᑕᐅᓕᕆᓂᖅ ᑖᒃᑯᓇᙵᑦ ᐱᓕᕆᕝᕕᓂᒃ ᐱᒻᒪᕆᐅᕗᖅ 

ᑕᒪᓐᓇ ᐃᖅᑲᓇᐃᔭᖅᑎᑖᕐᓂᖅ ᐊᖏᖃᑎᒌᒍᑎᒃᑯᑦ ᓴᖅᑭᖅᑕᐅᑎᓪᓗᒍ, ᖁᓪᓕᖅ ᐆᒻᒪᖁᑎᓕᕆᔨᒃᑯᑦ 

ᑎᒥᖁᑖ ᐱᓯᒪᒃᑎᒐᓗᐊᕐᒪᖔᑕ ᑕᐃᒫᓪᓗᐊᖑᔪᓂ ᑐᓴᐅᒪᖃᑦᑕᐅᑎᔾᔪᑎᓂᒃ ᖃᑦᑎᐅᓂᖏᓐᓂᒃ 

ᐊᒻᒪᓗ ᑭᓱᓪᓚᑦᑖᖑᒻᒪᖔᑕ ᑖᓐᓇ ᑐᓐᓂᖅᑯᑕᐅᓚᐅᙱᓐᓂᖓᓂ ᐊᖏᖃᑎᒌᒍᑎᒃᑯᑦ 

ᐃᖅᑲᓇᐃᔭᖅᑎᑖᕐᓂᖅ.  

ᐊᑐᓂ ᐆᒻᒪᖅᑯᑎᖃᕐᕖᑦ ᐱᑕᖃᐅᖅᑯᑦ ᐃᓂᖃᕐᕕᓂ ᐊᑦᑕᑯᓄᑦ ᐃᒥᕐᓄᑦ ᐊᒻᒪᓗ ᑖᒃᑯᐊ ᓇᒦᓐᓂᐅᔪᑦ 

ᓇᓗᓇᐃᖅᑕᐅᓯᒪᑦᑎᐊᖅᑯᑦ ᑕᒪᒃᑯᐊ ᖃᐅᔨᓴᖅᑕᐅᑦᑎᐊᕈᓐᓇᖁᓪᓗᒋᑦ ᑐᖅᑯᖅᑕᐅᔪᑦ. 

ᐊᑐᒃᑲᓐᓂᕈᓐᓇᖅᑐᑦ ᐊᒻᒪᓗ ᐃᒋᑕᔅᓴᐃᑦ ᐊᑐᕐᓂᑯᐃᑦ 

ᒪᕐᕈᐃᓕᖅᑲᖓᕘᒃ ᐊᑐᓕᖅᑎᑦᓯᑲᓐᓂᕐᓂᖅ ᐊᒻᒪᓗ ᐃᒋᒃᑎᓂᖅ ᐊᑐᕐᓂᑯᓂᑦ ᐅᖅᓱᖅᑎᕈᑎᓂᑦ; 

ᐊᑐᕐᓂᑯᒥᓃᑦ ᐅᖅᓱᖅᑎᕈᑏᑦ ᐊᒻᒪ ᐅᖅᓱᐊᓗᒃ ᐊᒻᒪᓗ ᑕᒪᓐᓇ ᓅᑦᑎᕆᓂᖅ ᐊᑐᕐᓂᑯᓂᑦ 

ᐅᖅᓱᖅᑎᕈᑎᓂᑦ ᐅᖅᓱᐊᓗᓐᓂᓪᓗ ᐱᓕᕆᖃᑎᒋᔭᐅᔪᓄᑦ ᓯᓚᑖᓃᑦᑐᓂᑦ.  

ᐊᑐᕐᓂᑯᐃᑦ ᐅᖅᓱᔅᓴᐃᑦ ᐊᒻᒪᓗ ᐅᖅᓱᐊᓘᑉ ᐃᑭᑕᐅᓂᖓ  

ᖁᓪᓕᖅ ᐆᒻᒪᖁᖅᑎᓕᕆᔨᒃᑯᑦ ᑎᒥᖁᑖ ᐊᖏᖅᓯᒪᓂᖃᑦᑎᐊᖅᑯᑦ ᒥᑭᓪᓕᕚᓪᓕᑎᑦᑎᓇᓱᓐᓂᕐᒥᑦ 

ᖃᑦᑎᐅᓂᖏᓐᓂᒃ ᐊᑐᕐᓂᑯᓂᑦ ᐅᖅᓱᖅᑎᕈᑎᓂᑦ ᐊᐅᓪᓚᖅᑎᑕᐅᕙᑦᑐᓂᑦ ᖃᓪᓗᓈ ᓄᓇᖓᓐᓄᑦ. 

ᑕᒪᓐᓇ ᖃᑦᑏᓐᓇᕈᕆᐊᖅᑎᑦᑎᕗᖅ ᖃᑦᑎᐊᖅᑎ ᐊᐅᓪᓚᖅᑎᑕᐅᒋᐊᖃᕐᓂᖏᓐᓂᒃ ᐊᒻᒪᓗ ᖃᓄᑎᒋ 

ᐅᖓᓯᓐᓂᓕᒻᒧᑦ ᑎᑭᐅᑎᓇᓱᒋᐊᖃᖅᐸᒻᒪᖔᑕ ᖃᑦᑕᐅᔭᐃᑦ ᑕᐃᑲᙵ ᐊᐅᓪᓚᖅᑎᑕᐅᕕᒋᔭᖓᓂᑦ. 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑎᒥᖁᑖ ᓂᐅᕕᖅᓯᒪᔪᑦ ᐊᑐᖅᓯᒪᔪᓂᑦ ᐅᖅᓱᖅᑎᕈᑎᓂᑦ 

ᐅᖅᑰᓴᐅᑕᐅᓂᐊᕐᓗᑎᑦ ᓄᓇᓯᐅᑎᖃᕐᕕᓐᓄᑦ ᐊᒻᒪᓗ ᐊᓯᖏᓐᓄᑦ ᓱᓇᒃᑯᑖᖃᕐᕕᓐᓄᑦ.  

ᐊᑑᑎᖃᓪᓚᕆᓐᓂᖓ ᐃᑭᑦᑎᓂᕐᒥᑦ ᐊᑐᖅᓯᒪᔪᓂᑦ ᐅᖅᓱᖅᑎᕈᑎᓂᑦ 

ᐊᑐᒃᑲᓐᓂᖅᑎᑕᐅᔪᓐᓇᕐᓂᖏᓐᓄᑦ ᐊᑐᕇᖅᓯᒪᔪᓂᑦ ᐃᒋᑕᐅᑐᐃᓐᓇᕋᔭᖅᑎᓪᓗᒍ. ᐊᑐᖅᓯᒪᔪᑦ 

ᐅᖅᓱᖅᑎᕈᑏᑦ ᐊᓯᐊᓄᖔᖅ ᐊᑐᓕᖅᑎᑕᐅᒃᑲᓐᓂᕈᓐᓇᕐᖓᑦ ᐅᖅᑰᓴᐅᑎᒋᔭᐅᓗᓂ 

ᐊᑑᑎᖃᒻᒪᕆᑦᑐᓂ ᑖᓐᓇ ᐊᒻᒪ ᐅᖅᓱᐊᓗᑦᑕᖏᓐᓂᖅᓴᐅᓕᕈᑕᐅᓪᓗᓂ ᑕᐃᒫᑎᒋᓪᓗ 

ᐅᖅᓱᐊᑦᑖᕆᐊᖃᕋᔭᖅᑎᓪᓗᒋᑦ. ᒥᑭᓪᓕᕚᓪᓕᑎᑦᑎᒍᑕᐅᒻᒥᔪᖅ ᐊᑭᓕᕆᐊᓕᓐᓂᑦ 

ᐸᓯᔭᔅᓴᐅᔪᓐᓇᓂᕐᒥᓪᓗ ᐃᒋᑦᑎᑦᑎᓪᓗᒋᑦ ᐊᑐᖅᓯᒪᔪᓂᑦ ᐅᖅᓱᖅᑎᕈᑎᓂᑦ. 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᒋᐊᖅᑎᑦᑎᓯᒪᒻᒪᑕ ᓄᓇᕗᑦ ᒐᕙᒪᒃᑯᑦ ᐅᖃᓕᒫᒐᖏᓐᓂᑦ 

ᐊᑐᖅᓯᒪᔪᒧᑦ ᐅᖅᓱᖅᑎᕈᓄᑦ ᒪᓕᒐᕐᒥᑦ ᐊᒻᒪ ᑖᒃᑯᐊ ᑎᑎᖅᑲᖁᑎᒋᓕᕐᓗᒋᑦ ᐱᓕᕆᔾᔪᓰᓪᓗ 

ᐊᑐᐊᒐᖏᑦ ᐊᑐᖅᓯᒪᔪᓂᑦ ᐅᖅᓱᖅᑎᕈᑎᓂᑦ ᑲᒪᓂᕐᒥᑦ. ᑖᒃᑯᓇᓂ ᐅᖃᓕᒫᒐᖏᓐᓂᑦ 

ᐱᑐᐃᓐᓇᐅᙱᓪᓚᕆᑦᑐᓂᑦ ᒪᓕᒐᓖᑦ ᐊᑐᐊᑦᑎᐊᕆᐊᖃᓪᓚᕆᑦᑐᑎᑦ ᑲᒪᒋᔭᐅᑎᓪᓗᒍ ᐊᑐᖅᓯᒪᔪᑦ 

ᐅᖅᓱᖅᑎᕈᑏᑦ ᐃᑭᑕᐅᑎᓪᓗᒋᑦ. ᐱᖁᔨᓯᒪᒻᒥᔪᑦ ᑲᓇᑕᒥᑦ ᐃᓕᓴᕆᔭᐅᓯᒪᔪᒥᑦ 

ᐊᑐᖅᑕᐅᔭᕆᐊᓕᖏᓐᓂ ᒪᓕᓪᓗᑎᑦ ᑭᓯᐊᓂ ᐃᑭᑦᑎᕕᒻᒥᑦ ᐊᑐᖅᓯᒪᔪᑦ ᐅᖅᓱᖅᑎᕈᑏᑦ ᐅᓱᕐᓗᓪᓗ 

ᐃᑭᑕᐅᑎᓪᓗᒋᑦ. ᑕᒪᒃᑯᐊ ᐃᑭᑦᑎᕖᑦ ᐆᓇᖅᓯᑎᑦᑎᓪᓗᑎᑦ ᓄᖑᑎᑦᑎᕙᒻᒪᑕ ᐊᑐᕐᓂᑯᓂᑦ ᐊᒻᒪ 

ᑲᑎᓱᕐᓂᖓᓄᑦ ᐆᓇᖅᓯᒋᐊᒃᑲᓐᓂᐸᒻᒪ ᑕᒪᐃᓐᓂᖓᓄᑦ ᐃᑭᖃᑦᑕᖅᑐᖅ ᐊᒻᒪ ᒥᑭᓪᓕᕚᓪᓕᑎᓪᓗᓂ 

ᓯᓚᒻᒧᑦ ᐳᔫᕐᓂᖓᓂᑦ. 

ᐅᑯᐊ ᓄᓇᓖᑦ ᑎᑎᖅᑐᖅᓯᒪᔪᑦ ᓇᓪᓕᐊ ᐊᑐᖃᑦᑕᕐᒪᖔᑕ ᐅᖅᓱᖅᑎᕈᓄᑦ ᐃᑭᑦᑎᕕᒻᒥᑦ 

ᓄᓇᒃᑰᑎᕋᕐᕕᖏᓐᓂᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᕙᒌᔭᐅᑎᓕᐅᖅᓯᒪᔪᑦ ᓄᓇᓖᑦ 

ᐊᑐᓂᑦ ᐅᖅᓱᖅᑎᕈᑎᓂᑦ ᐃᑭᑦᑎᕕᖃᖅᐸᑕ ᐃᑲᔫᑎᖃᓪᓚᕆᒃᑲᔭᕐᖓᑦ 

ᓇᓪᓕᐊᒃᑯᑐᐃᓐᓇᐅᒐᓗᐊᖅᐸᑦ. 

ᕼᐋᒻᒪᓚᑦ 

ᐊᑐᖅᓯᒪᔪᓂᑦ 

ᐅᖅᓱᖅᑎᕈᑎᓂᑦ 

ᐃᑭᑦᑎᕕᓕᖅᓱᖅᑕᐅᔪᑦ 

ᐊᑐᖅᓯᒪᔪᓂᑦ 

ᐅᖅᓱᖅᑎᕈᑎᓂᑦ 

ᐱᕙᒌᔭᖅᓯᒪᔪᑦ 

ᐅᖃᐅᓯᔅᓴᑦ 

ᐃᖃᓗᒃᑑᑦᑎᐊᖅ ᐄ  ᐊᑐᖅᑕᐅᔪᖅ ᑕᐃᒪᙵᓂᑦ 2014 

ᐅᖅᓱᖅᑑᖅ   ᐄ ᓂᕆᐅᒋᔭᐅᔪᑦ ᐊᕐᕌᒍ 2018/2019 

ᑕᓗᕐᔪᐊᖅ  ᐄ  ᓂᕆᐅᒋᔭᐅᔪᑦ ᐊᕐᕌᒍ 2019/2020 

ᑰᒑᕐᔪᒃ   ᓄᓇᒃᑰᕈᑎᖃᙱᑦᑐᑦ ᓄᓇᓕᖓᓐᓂᑦ 

ᖁᕐᓗᖅᑐᖅ ᐄ  ᐊᑐᖅᑕᐅᔪᖅ ᑕᐃᒪᙵᓂᑦ 2003 

ᑲᖏᖅᖠᓂᖅ   ᒫᓐᓇᐅᔪᖅ ᐅᖅᑰᓴᐅᑎᓕᒻᒥ ᓄᓇᓯᐅᑎᖃᕐᕕᓕᒃ 

ᐊᑐᖅᑕᐅᔭᕆᐊᓕᓐᓄᑦ ᓄᓇᓯᐅᑎᓄᑦ 

ᖃᒪᓂ'ᑐᐊᖅ   ᒫᓐᓇᐅᔪᖅ ᐅᖅᑰᓴᐅᑎᓕᒻᒥ ᓄᓇᓯᐅᑎᖃᕐᕕᓕᒃ 

ᐊᑐᖅᑕᐅᔭᕆᐊᓕᓐᓄᑦ ᓄᓇᓯᐅᑎᓄᑦ 

ᐊᕐᕕᐊᑦ   ᒫᓐᓇᐅᔪᖅ ᐅᖅᑰᓴᐅᑎᓕᒻᒥ ᓄᓇᓯᐅᑎᖃᕐᕕᓕᒃ 

ᐊᑐᖅᑕᐅᔭᕆᐊᓕᓐᓄᑦ ᓄᓇᓯᐅᑎᓄᑦ 

ᓴᓪᓕᖅ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᐃᒡᓗᓕᒑᕐᔪᒃ   ᓄᓇᒃᑰᕈᑎᖃᙱᑦᑐᑦ ᓄᓇᓕᖓᓐᓂᑦ 

ᑎᑭᕋᕐᔪᐊᖅ   ᐄ ᓂᕆᐅᒋᔭᐅᔪᑦ ᐊᕐᕌᒍ 2018/2019 

ᓇᐅᔮᑦ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᐃᖃᓗᐃᑦ  ᐄ ᐋᖅᑭᔅᓯᕕᐅᓛᕐᓂᖓᓂᑦ ᓂᕆᐅᒋᔭᐅᔪᖅ ᒫᑦᓯ 

2017 

ᐸᓐᓂᖅᑑᖅ ᐄ ᐄ ᐊᑐᖅᑕᐅᔪᑦ ᒫᓐᓇ 2016ᖑᑎᓪᓗᒍᓂᑦ ᐊᒻᒪ 

ᐋᖅᑭᔅᓯᕕᐅᒃᑲᓐᓂᓛᖅᑐᖅ ᓂᕆᐅᓇᖅᑐᖅ 

2017/2018 

ᑭᙵᐃᑦ   ᓄᑖᖅ ᐆᒻᒪᖅᑯᑎᖃᕐᕕᔅᓴᖓ ᐅᖅᑰᓴᐅᑎᓕᒻᒥᑦ 

ᓄᓇᒃᑰᕈᑎᖃᕐᕕᖃᓛᖅᑐᖅ 

ᓄᑭᓪᓚᐅᑎᓕᕆᔾᔪᑎᒧᑦ 

ᖃᐅᓱᐃᑦᑐᖅ   ᒫᓐᓇᐅᔪᖅ ᐅᖅᑰᓴᐅᑎᓕᒻᒥ ᓄᓇᓯᐅᑎᖃᕐᕕᓕᒃ 

ᒥᑦᑎᒪᑕᓕᒃ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᐃᒡᓗᓕᒃ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᓴᓂᕋᔭᒃ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᕿᑭᖅᑕᕐᔪᐊᖅ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᑭᒻᒥᕈᑦ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᐃᒃᐱᐊᕐᔪᒃ   ᓄᓇᒃᑰᕈᑎᖃᙱᑦᑐᑦ ᓄᓇᓕᖓᓐᓂᑦ 

ᑲᖏᖅᑐᒑᐱᒃ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

ᐊᐅᓱᐃᑦᑐᖅ   ᓄᓇᒃᑰᕈᑎᖃᙱᑦᑐᑦ ᓄᓇᓕᖓᓐᓂᑦ 

ᓴᓂᑭᓗᐊᖅ  ᐄ ᓂᕆᐅᒋᔭᐅᔪᑦ ᐊᕐᕌᒍ 2017/2018 

 

ᑎᑎᕋᖅᓯᒪᔪᖅ: ᐊᑐᖅᓯᒪᔪᓄᑦ ᐅᖅᓱᖅᑎᕈᑎᓄᑦ ᐃᑭᑦᑎᔾᔪᑏᑦ ᓂᐅᕕᖅᕕᑕᐅᓯᒪᔪᑦ ᓄᓇᓕᓐᓄᑦ ᑐᕌᖓᓪᓗᑎᑦ 

ᓄᓇᒃᑰᕈᑎᒃᑯᕕᓕᓐᓄᑦ ᓄᑭᓪᓚᐅᑎᓕᕆᔾᔪᑎᓄᑦ ᓄᓇᒃᑰᕈᑎᓕᓐᓄᑦ. ᐆᒻᒪᖅᑯᑎᖃᕐᕕᖓ ᓇᓪᓕᐊ 

ᐅᖅᑰᓴᐅᑎᖃᕇᖅᑐᖅᒥᑦ ᓄᓇᒃᑰᕈᑎᖃᕐᕕᖃᖅᐸᑕ, ᐊᑐᖅᓯᒪᔪᓄᑦ ᐅᖅᓱᖅᑎᕈᓄᑦ ᐃᑭᑦᑎᕕᑖᙱᒃᑲᓗᐊᕈᑎᑦ 

ᖃᓄᐃᙱᒻᒪᑦ ᑕᒪᓐᓇ ᐱᓪᓗᒍ ᐱᔾᔪᔾᔭᐅᓯᒪᙱᑦᑐᑦ ᓄᓇᓖᑦ ᑕᒪᒃᑯᐊ.  

ᐊᑐᖅᓯᒪᔪᑦ ᐅᖅᓱᖅᑎᕈᑏᑦ ᐊᒻᒪ ᐅᖅᓱᐊᓗᐃᑦ ᓅᑕᐅᓂᖏᓐᓄᑦ ᓯᓚᑖᓂᑦ ᐱᓕᕆᔨᓄᑦ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓕᕆᐊᓂᐊᕐᓂᕋᖅᓯᒪᒻᒥᔪᑦ ᓅᑎᕆᓂᕐᒥᑦ ᐊᑐᖅᓯᒪᔪᓂᑦ 

ᐅᖅᓱᖅᑎᕈᓂᑦ ᓯᓚᑖᓂᑦ ᐱᓕᕆᔨᓄᑦ ᑕᒪᕐᒥᓕᒫᖑᙱᑦᑐᓂᑦ, ᐃᓚᒃᑰᖓᓗᒋᑦ 

ᑲᒪᒋᔭᐅᖃᑦᑕᓂᐊᖅᑐᖅ. ᓯᓚᑖᓂᑦ ᐱᓕᕆᔩᑦ ᓇᓗᓇᐃᖅᓯᔪᓐᓇᕆᐊᓖᑦ ᐃᑭᑦᑎᕕᖏᑦ 

ᒪᓕᒃᑲᓗᐊᕐᒪᖔᑕ ᐊᖏᖅᑕᐅᓯᒪᔪᒥᑦ ᑲᓇᑕᒥᑦ ᐊᑐᖅᑕᐅᔪᓐᓇᕋᓗᕐᒪᖔᑕ. ᑎᒥᐅᔪᖅ ᓅᑦᑎᕆᓂᕐᒧᑦ 

ᐊᖏᖃᑎᒌᒍᑎᒥᑦ ᐋᖅᑭᔅᓯᓂᐊᖅᑐᑦ ᓅᑦᑎᕆᓂᕐᒥᑦ ᐊᒻᒪ ᓈᓴᖅᑕᐅᖃᑦᑕᕐᓗᑎᑦ ᖃᑦᑎᓂᑦ 

ᖃᑦᑕᐅᔭᓂᑦ ᑖᒃᑯᓄᖓ ᐱᓕᕆᔨᓄᑦ ᓯᓚᑖᓃᑦᑐᓄᑦ ᑐᓂᔭᐅᒻᒪᖔᑕ. 

ᖃᖓᑐᐃᓐᓇᒃᑯᑦ ᐱᓕᕆᔩᑦ ᓯᓚᑖᓃᑐᑦ ᐱᒐᐃᑉᐸᑕ ᐅᖅᓱᖅᑎᕈᑎᓂᑦ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖ ᑎᑎᕋᕐᓗᑎᑦ ᐅᖃᖅᓯᒪᔪᑦ "ᓇᓗᓇᐃᒃᑯᑎᓕᒃ ᐊᑐᖅᓯᒪᔪᑦ ᐅᖅᓱᖅᑎᕈᑏᑦ ᓅᑕᐅᓂᖏᑦ" 

ᑎᑎᕋᕐᕕᒻᒥᑦ ᐅᓪᓗᖓᓗ ᐊᒻᒪ ᖃᑦᑎᐅᓂᖏᑦ ᖃᑦᑕᐅᔭᐃᑦ. ᑖᒃᑯᐊ ᖃᑦᑕᐅᔭᑦ ᐃᒪᖃᙱᑦᑐᑦ 

ᐅᑎᖅᑎᑕᐅᑉᐸᑕ ᖁᓪᓕᒃᑯᑦ ᐆᒻᒪᖅᖁᑎᓕᕆᔨᒃᑯᖏᑕ ᑎᒥᖁᑖᓄᑦ ᑖᒃᑯᐊ ᑕᒪᒃᑮᒃ ᐱᓕᕆᔫᒃ 

ᒪᑐᓯᔪᐃᓐᓇᐅᑉᐸᑎᒃ ᐊᑎᓕᕐᓂᒃᑯᑦ ᑖᔅᓱᒥᖓ. ᑮᓇᐅᔭᓂᑦ ᑕᐅᖅᓰᔪᖃᔾᔮᙱᑦᑐᖅ ᑕᒪᓐᓇ 

ᐱᖃᓯᐅᔾᔭᐅᓯᒪᑎᓪᓗᒍ ᐊᖏᖃᑎᒌᒍᑎᒃᑯᑦ. 

 

 

 

 

 

 

 

 

 

 

 


